
VINCIOS
Comunidade titular: Parroquia de Santa Mariña de Vincios 
(Gondomar)
Forma xurídica: MVMC
Superficie: 678 ha
N.º de comuneiras/os: 135
N.º mulleres no órgano de goberno: 2 (de 7)

Plantación de nogueiras co Monte 
do Galiñeiro ao fondo

Encostas rochosas con vexetación casmofítica no Gaiñeiro (Stipa gigantea)

Síntese histórica

A situación central de Vincios 
fixo que historicamente fose 
un importante corredor natu-
ral de paso (como evidencia o 
topónimo “A Pasaxe”), vixiado 
desde diversas estruturas de-
fensivas situadas no monte ve-
ciñal (a Atalaia, a Cidá, a Torre 
ou o Castelo). Na Idade Media, 
Vincios conformou un couto 
que, a finais do século XVI, 
sería adquirido a Fernando 
Bermúdez de Castro, pasan-
do a formar parte na seguinte 
xeración do morgado do Con-
dado de Gondomar, baixo o 
señorío de Diego Sarmiento de 
Acuña. A relación da veciñanza 
cos condes non sería pacífica, 
como ilustra un preito de 1767 
ante a Real Audiencia dos ve-
ciños da parroquia contra o 
Conde “sobre o uso e aprovei-
tamento de montes e baldíos”.

Logo do período de usurpación 
polo Patrimonio Forestal do 
Estado, o monte é clasificado 

como veciñal en man común 
en 1984, téndose implicado na 
constitución en 1990 da Man-
comunidade de Montes do Val 
Miñor, primeira entidade deste 
tipo, e en 1997 na Organización 
Galega de Comunidades de 
Montes. No seu primeiro plan 
de ordenación, aprobado en 
1999, contempla xa cuarteis de 
carácter protector.

No ano 2017 un incendio cal-
cinou o 83 % do monte (530 
ha), causando grandes perdas 
ambientais e económicas. Non 
obstante, a comunidade recu-
perou rapidamente a iniciativa 
para rexenerar o monte crean-
do unha paisaxe máis resilien-
te. A comunidade tivo un papel 
activo na defensa do Monte do 
Galiñeiro fronte á tentativa de 
instalación de varios parques 
eólicos e unha mina de terras 
raras, destacando a campaña 
#XaSomosVerdes.

Succisa pinnatifida, 
endemismo en perigo de 
extinción (C. Boullón)

Morcego de ferradura 
grande (Rhinolophus 
ferrumequinum)

Herba do lagarto 
(Sedum arenarium)

CONTEXTO
Situación

O monte de Vincios sitúase no 
extremo norte do Concello de 
Gondomar e limita cos montes 
veciñais de Valadares e Za-
máns, no Concello de Vigo; cos 
de Camos e Chandebrito, en 
Nigrán; e cos de Morgadáns e 
Chaín, de Gondomar. Está di-
vidido en dúas zonas a cada 
lado do val de Vincios, que 
divide o río Zamáns. Cara ao 
mar encóntrase o monte das 
Eiras e cara ao interior estén-
dese pola Serra do Galiñeiro, 
incluíndo o seu punto máis alto 
e máis recoñecíbel: o Monte do 
Galiñeiro (705 m), que ademais 
serve de epicentro fluvial de 
múltiples pequenos regos nas 
cabeceiras dos ríos Louro e 
Zamáns. Seguindo a mesma 
serra cara ao sur encóntrase, 
a uns 4 km, o Parque Natural 
do Monte Aloia. 



VALORES DE  
CONSERVACIÓN
O territorio veciñal de Vincios 
destaca polos valores xeolóxi-
cos e paisaxísticos do Macizo 
do Galiñeiro, designado Lugar 
de Interese Xeolóxico e Área de 
Especial Interese Paisaxístico. 
Os ortogneises tipo Galiñei-
ro son moi escasos en toda a 
península Ibérica, tratándose 
dun lugar de referencia, no que 
ademais se poden contemplar 
estruturas de foliación como as 
da Pedra da Estrada e diversas 
furnas e refuxios derivados das 
dinámicas erosivas. Asociados 
a estas formacións encóntran-
se hábitats de rochedos silíceos 
(8220) e covas (8310) como as 
da Becha, Forno, Cerradura e 
Gallas, con importantes poboa-

Cova da Vella Rexeneración cun souto en Camporredondo

Onde Fumegha a Vella” é un conxunto de bloques graníticos que forman unha cova monumental

cións de quirópteros que inclúen 
o morcego de ferradura grande 
(Rhinolophus ferrumequinum) 
e o de ferradura pequena (Rhi-
nolophus hipposideros).

Na aba leste do macizo existen 
varias zonas húmidas asociadas 
a queirogais húmidos (4020*) e 
solos turbosos (7150). Entre os 
endemismos presentes nesta 
zona destaca a Succisa pinna-
tifida, planta en perigo de ex-
tinción da que apenas se coñe-
cen media ducia de poboacións 
na Galiza, estando incluída no 
Catálogo galego de especies 
ameazadas. A presenza de gar-
ranos (Equus ferus atlanticus) 
é especialmente importante 
para a preservación destes há-
bitats mentres que a comunida-
de tamén mantén cabras e va-

cas cachenas en extensivo para 
evitar a matorralización. A pesar 
do impacto sobre o arborado 
do incendio de 2017, algunhas 
zonas de notábel valor ecoló-
xico preserváronse ou están en 
proceso de rexeneración. Des-
taca a carballeira da Cernada 
e as zonas de recuperación dos 
hábitats de carballeira no Cas-
tro de Xián e na Pedrafina (8 ha 
en total). Tamén están en proce-
so de rexeneración e expansión 
varios soutos, con 30 hectáreas, 
notabelmente os de Montecalvo 
e Foros da Raís.

O monte de Vincios atesoura un 
importante patrimonio cultural 
que inclúe a Fortaleza do Ga-
liñeiro, de orixe altomedieval e 
declarada Ben de Interese Cul-
tural (BIC), numerosos conxun-

tos de petróglifos (entre os que 
destacan os da Auga da Laxe, 
tamén declarado BIC pola súa 
singularidade), as mámoas de 
Bromús ou o castro de Xián.

O monte de Vincios foi dos pri-
meiros a recibir (en 2025) a 
certificación FSC de servizos 
ecosistémicos, atendendo aos 
valores recreativos e culturais, 
que a comunidade traballa para 
poñer en valor. Entre as medidas 
de divulgación destaca o proxec-
to “Lendo o Monte”, con códigos 
QR e materiais interpretativos, e 
a apertura ao público dunha das 
zonas  de escalada para apren-
dizaxe en rocha natural máis im-
portantes da Europa polas suas 
características de gran montaña 
a pequena escala.



Campaña #XaSomosVerdes frente proxectos eólicos e mineiros

BOAS PRÁCTICAS
Espazo Privado de Interese 
Natural

En 2024, Vincios presentou ante a 
Xunta a solicitude de declaración 
do Espazo Privado de Interese Na-
tural (EPIN) do Macizo Rochoso 
do Galiñeiro, converténdose na 
segunda comunidade de montes 
que promovía un espazo protexi-
do deste tipo. O EPIN proposto 
comprende 138 hectáreas (un 
20 % do territorio veciñal), e in-
clúe algunhas das zonas de maior 
valor ecolóxico e paisaxístico. A 
aposta por esta figura dota ao 
espazo dun marco legal que per-
mitirá conservar os seus valores 
naturais e servizos ecosistémi-
cos axudando a protexer unha 
contorna e a priorizá-los sobre 
outros intereses económicos. A 
pesar de que o EPIN só afecta a 
unha parte do territorio veciñal, a 
comunidade aposta igualmente 
pola conservación e rexeneración 
doutros espazos de elevado valor 
ecolóxico como as carballeiras da 
Cernada, A Fraga e castro de Xián. 
En paralelo, a comunidade vén 
realizando, en colaboración coa 
Facultade de Ciencias Económi-
cas da Universidade de Vigo, un 
proxecto de valorización e conta-
bilidade social dos servizos eco-
sistémicos do monte.

Peches virtuais para o  
gando en semiliberdade

A presenza de grandes herbí-
voros, tanto salvaxes (como 
o corzo) como semisalvaxes 
(como os garranos) ten unha 
enorme importancia ecosisté-
mica, non apenas para o con-
trol da biomasa e prevención 
de incendios, senón tamén 
para a recuperación e conser-
vación de determinados hábi-
tats (como os queirogais) que 
se degradarían na ausencia 
destes animais.

Se ben os garranos (Equus 
ferus atlanticus) forman par-
te da identidade dos montes 

do Val Miñor, a súa presenza é 
cada día máis reducida e nas 
últimas décadas foi obxecto 
de numerosos conflitos entre 
os propietarios particulares 
dos animais e as comunida-
des máis orientadas a unha 
xestión forestal. Non obstan-
te, desde o incendio de 2017 
a comunidade vén apostando 
por un retorno a un modelo 
silvopastoral, xerando un diá-
logo cos gandeiros para fa-
cilitar a compatibilidade de 
usos e formando a súa propia 
cabana. Este modelo supón un 
importante aforro nas rozas 
manuais de matogueira, así 
como un impacto positivo para 

a restauración dos solos dana-
dos polos incendios.

En 2024 a comunidade recor-
reu por primeira vez ao uso 
de peches virtuais mediante 
un sistema de telepastoreo, e 
aplícano de xeito piloto para a 
xestión de nove vacas cache-
nas e un boi, que se preten-
de ampliar ata as 50 cabezas 
nos próximos anos. O sistema 
permite facer rotacións fre-
cuentes e regular a carga en 
diversas zonas de pasto, así 
como en espazos de alto valor 
arqueolóxico como Auga da 
Laxe.

Divulgación do patrimonio 
material e inmaterial

En 2013 a comunidade botou 
a andar o proxecto “Cartogra-
fías Sensibles” co obxectivo de 
servir como catálogo virtual 
xeolocalizado do patrimonio 
cultural da parroquia de Vin-
cios e da Serra do Galiñeiro. 
O proxecto recolleu 368 foto-
grafías, 109 microtopónimos, 
22 vídeos, 180 minutos de en-
trevistas e multitude de textos 
relativos non só ao monte e 
aos espazos e recursos natu-
rais que contén, senón tamén 
ás lendas, tradicións, oficios, 
lugares, crenzas e músicas do 
territorio veciñal.

Xovencas de vaca cachena no verán de 2024

A Casa do Demo” 
é un dos elementos 
inventariados co 
proxecto Cartografías 
Sensibles

Mapeos participativos

A cartografía xerada colectiva-
mente constitúe unha maneira 
social e culturalmente distinta 
de ver e entender as paisaxes 
e os territorios ao incluír infor-
mación que se adoita omitir 
nos mapas oficiais. Desta for-
ma, o mapeo participativo per-
mite construír unha narrativa 
colectiva que dea visibilidade 

a outra maneira de relacionar-
se co territorio, reflectindo as 
percepcións e os coñecemen-
tos que as comunidades locais 
posúen sobre a súa contorna. 
Este enfoque pode ser usado 
para catalogar e divulgar o 
patrimonio natural, arqueo-
lóxico, etnográfico, histórico e 
identitario dun lugar.

Proxectos de almacenaxe 
de carbono

A Comunidade de Vincios foi 
a primeira a inscribir un pro-
xecto de absorción de carbo-
no no rexistro de proxectos de 
absorción do Ministerio para a 
Transición Ecolóxica, logo de 
realizar unha primeira solicitu-
de para 8,4 hectáreas en 2019. 
Actualmente a comunidade 
conta con 8 proxectos de ab-

sorción rexistrados (que suman 
25,7 hectáreas de frondosas) 
e está en proceso de rexistrar 
dous proxectos máis. En todos 
os casos, os proxectos foron 
rexistrados e son xestionados 
pola propia comunidade, sen 
empresas intermediarias, apos-
tando por acordos de compen-
sación con pequenas empresas 
de proximidade que establezan 
un vínculo de implicación co 

territorio veciñal a longo prazo. 
Os fondos recadados mediante 
estes proxectos son investidos 
nos proxectos de conservación 
da comunidade, contribuíndo 
ademais para visibilizar e cuan-
tificar algúns dos servizos eco-
sistémicos que o monte achega 
á sociedade.

Entre outros, destaca unha 
plantación de nogueiras de 4 
ha e o ‘Bosque dos Nen@s’, 

unha masa de frondosas de 
8 hectáreas que foi plantada 
por máis de 1000 cativas desde 
2019. A comunidade tamén vén 
traballando para recuperar a 
carreña, unha variedade local 
de Prunus domestica, e conta 
cun proxecto piloto de plantas 
aromáticas nas faixas secun-
darias de xestión de biomasa, 
así como varios apiarios para 
facilitar a polinización.

www.vincios.org

